   Тема:   С авазын сүзләрдә, җөмләләрдә ныгыту  
Максат: С авазын сүзләрдә, җөмләләрдә автоматлаштыру; сүзләрне       иҗекләргә бүлү   күнекмәләрен ныгыту; логик фикерләү сәләтләрен үстеру; игътибар һәм хәтер туплауны камилләштерү.
Җиһазлау: туп, көзгеләр, телевизор. иҗек таблицасы, компьютер                  логик фикерләүгә  карата биремнәр таблицасы, картина.
                                      Дәрес барышы:

1. Оештыру:

                  -уңай психологик халәт тудыру,

                  -артикуляцион гимнастика ясату:
                               а) «сәгать»

                               б) «энә»

                               в) «ат чаптыру»

                               г) «тәмле варенье»

                               д) «елан»

                               ж) «бегемот»

                  -сулыш алуны ныгыту күнегүләре:

                                -сабын куыгы очыру

                                -өргечкә өрү
2. Телевизордан видеокассета  ярдәмендә яңгыраган  табышмак-биремнәргә җавап табу.
    -   Күрше бүлмәдә   нәни  балалар  йоклый,..   Тавышланып
йөрүчеләр булса, сез аларгә ничек дип әйтерсез?
-
тс-с-с; с-с-с!
- Безнең Рәсимә бик игътибар белән рәсемле китап карап утыра. Без тын калыйк, аңа комачауламыйк. Я, берегез тынычлык урнаштырыгыз әле!
-
С-с-с, тс-с-с!
- Ана каз, бәбкәсен саклап, безгә ачулана, чукып та алмакчы була. Нинди авазлар чыгарып килә ул безнең өскә?
   -Краннан су ага... Нинди авазлар ишетәсез?
               (җаваплар тыңлана)
 3. Көзгеләр ярдәмендә С авазы артикуляциясен искә төшерү:

            -иреннәр елмая, тешләр тияр-тимәс, тел аскы тешләр артында, һава чыгарга  «ялгаш»  ясаган.                                 

 4. «Кызык лы әлифба»дан табышмак-биремнәр уку.

Төнлә чыксаң урамга, 
«С» хәрефе күрерсең. 
Кайда соң ул?—дисәгез, 
Күккә күзеңне төшер. 
Әгәр болыт булмаса, 
Күрергә була аны.
 Якты йолдызлар янында 
               Ярты айны—уракны.
                      Ахырын тап! 
Язын болар икесе дә
 Яфрак яргач, 
Оялаган ди тирәккә
 Бер ... (сандугач).
Кояш чык, чык, чык,
 Майлы ботка бирербез.
 Майлы ботка казанда, 
Тәти кашык базарда, 
Тәти кашык саф алтын.
 Кирәкми безгә ... (салкын).
(Ш. Маннур.)
Балта, пычкы алдык без
 Нәни йортлар салдык без.
 Бөреләнгәч куаклар.

 Килде безгә кунаклар.

 Йортыбыз—нәкъ уенчык.

 Кунагыбыз—... (сыерчык).
        3. Туфайлова.)
            Табышмаклар.
 Табышмак әйтәм сезгә,
 Йон бирә нәрсә безгә?
                       (Сарык.) 

Ашамый-эчми

 Көне-төне эшли.
                           (Сәгать.)

 Ишектән керер,

 Түргә менеп утырыр.
                         (Суык.)
 Сакалы бар, кашы юк,
 Гәүдәсе бар, башы юк.

 Сакалын җирдән сөйри,

 Бүлмә эчендә йөри.            (Себерке)
5. «Минем арттан кабатла!» уены.-Тел төзәткечләр уку. 
        Ас-ас-ас—палас                         сы-сы-сы--апасы

        Ус-ус-ус—усак                           сы-сы-сы--сыта

        Ыс-ыс-ыс—ылыс                       со-со-со-солы

        СА-са-са--Муса                          СА-са-са- су баса

                             Су-су-су—бу нинди басу

                             Сый-сый-сый—Сания рәсем ясый

                             Ус-ус-ус—Самат минем дус    
    6.Ял минуты: «Күрсәтеп сөйлә!» уены.
                       Тышта-салкын

                       Тышта- кыш.

                        Өйдә- җылы,

                        Өйдә- мич.

                        Класста без укыйбыз,

                        Без- булдыклы, 

                        Без –тырыш

                        Тышта йөри усал кыш.   
7. «Бу аваз бармы?» уены.(С авазы ишетелсә, балалар кул чабарга тиеш)
 Авазлар: Т,п, з, с, н, ш, л, д, с, з, ц, к, ф, в, м. ч, с, б, я,….
 Иҗекләр: на, су, ти, са, бо, ды, сү..,..,..,…

 Сүзләр: сыер, таш, кала, су, савыт, тар, Муса,Сәет…. .

8. «Туп белән уен» 
  Логопед сүзнең беренче ижеген әйтеп тупны балага ыргыта, бала тупны тотып алганда, сүзнен ахырын әйтеп бетерергә тиеш.

  Сум-ка          вело-сипед         колба-са   сы-ер    само-лет    су-ган

 Как-тус          авто-бус             са-рык…

9. Предметлы рәсемнәр арасыннан  С авазы кергәнен  сайлау, авазның урынын билгеләү .

10. «Кул белән әйт!» уены  Логопед предметлы рәсемнәрне тактага куя бара, кулларны чәбәкләп иҗекләргә бүлү .

11. «Мин кайсы рәсемне уйладым?». Логопед кулын чәбәкләп бер рәсемнен исемен   иҗеккэ бүлә, балалар кайсы рәсемне уйлаганны белергә тиеш.

12.Дәфтәрдә эш. Картинадан  С  авазы кергән сүзләрне сайлап язарга. 

14.Компьютерда эш:  С авазы кергән сүзләрне истә калдыру, с авазы буенча логопедик уен уйнау.
15. Йомгаклау.

            Өй эше: Тизәйткечне өйрәнергә

                          Саран Сара  санный-саный сарыгына салам сала саран гына.

                           Сарыгына саламны да санап сала.    
        Татарстан Республикасы Актаныш  районы
  Такталачык махсус (коррекцион) интернат-мәктәбе

  С авазын сүзләрдә,

җөмләләрдә ныгыту

